
1.Անհրաժեշտությունը

Համաձայն «Նախադպրոցական կրթության մասին» ՀՀ օրենքի23-րդ հոդվածի 1-ին մասի 5-րդ կետի՝ ՀՀ կառավարությունը սահմանում է նախադպրոցական ուսումնական հաստատության աշխատողների աշխատանքի և հանգստի ռեժիմի, ամենամյա արձակուրդի առանձնահատկությունները.

2.Ընթացիկ իրավիճակը և կարգավորման նպատակը

Ներկայումս ուսումնական հաստատությունների աշխատողների աշխատանքի և հանգստի ռեժիմի առանձնահատկությունները սահմանվում են ՀՀ կառավարության 2007 թվականի փետրվարի 1-ի N 201-Ն որոշմամբ հաստատված 5-րդ հավելվածով:
	Վերոնշյալ հավելվածում, սակայն, բացակայում են նախադպրոցական ուսումնական հաստատությունների որոշ մանկավարժական աշխատողների (այդ թվում՝ երաժշտության դաստիարակի, պարուսույցի) աշխատանքի և հանգստի ռեժիմի առանձնահատկությունները:  
	Ներկայացվող իրավական ակտով առաջարկվում է սահմանել նախադպրոցական ուսումնական հաստատությունների բոլոր մանկավարժական աշխատողների աշխատանքի և հանգստի ռեժիմի առանձնահատկությունները:

3. Ակնկալվող արդյունքը

Իրավական ակտի ընդունումը կնպաստի նախադպրոցական ուսումնական հաստատությունների բոլոր մակավարժական աշխատողների աշխատանքի և հանգստի ռեժիմի առանձնահատկությունների և աշխատաժամանակի հստակեցմանը՝ ապահովելով ՀՀ օրենսդրությամբ ամրագրված հավասար աշխատանքային պայմաններ:

4.Նախագծի մշակման գործընթացում ներգրավված ինստիտուտները և անձինք.

Կրթության, գիտության, մշակույթի և սպորտի նախարարություն:

Հայաստանի Հանրապետության կառավարության 2007 թվականի փետրվարի 1-ի N 201-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագծի ընդունմամբ այլ օրենքների ընդունման անհրաժեշտությունը բացակայում է:

